
“Վարկային  համաձայնագրերի շրջանակներում ձեռք բերված ակտիվների ամրացման և  “Երևան Ջուր” փակ բաժնետիրական ընկերությանը վարձակալության հանձնված և հանձնվող գույքի մասին” ՀՀ կառավարության որոշման նախագծի ընդունման 

Անհրաժեշտությունը`  Որոշման նախագծի  ընդունումը պայմանավորված է  Հայաստանի Հանրապետության և Միջազգային զարգացման ընկերակցության միջև 2004 թվականի փետրվարի 9-ին կնքված “Երևանի ջրամատակարարաման և ջրահեռացման ծառայությունների ծրագրի նախապատրաստման կանխավճարի վերաբերյալ” N Q 3960 AM  և  2005 թվականի սեպտեմբերի 15-ին “Երևանի ջրամատակարարաման և ջրահեռացման  ծրագիր” N 4038-AM զարգացման վարկային համաձայնագրերի շրջանակներում “Երևան Ջուր” փակ բաժնետիրական ընկերությանը վարձակալության հանձնված “Երևանի “Ջրմուղ-Կոյուղի” փակ բաժնետիրական ընկերության  ջրային համակարգերում իրականացված աշխատանքների փաստացի ավարտման կապակցությամբ ու ձեռք բերված այլ ակտիվները, որպես պետական գույք անհատույց փոխանցելու և ամրացնելու “ՀՀ տարածքային կառավարման նախարարության ջրային տնտեսության  պետական  կոմիտեի աշխատակազմ” պետական կառավարչական հիմնարկին` հետագայում վարձակալության պայմանագրի հոդվածներ 4-ի և 5-ի պահանջների  համաձայն կապիտալ աշխատանքների ավարտից հետո դրանց սեփականատիրոջ` Վարձատուի կողմից դրանք պետք է օգտագործման հանձնվեն Վարձակալին (անհրաժեշտ կամ համապատասխան տեղեկատվությամբ հանդերձ, ներառյալ նախագծերը, գծագրերը, շահագործման հրահանգներն ու տեխնիկական մանրանասները և այլն) և նման հանձնումից հետո այդ գույքը պետք է դառնա գույքի մի մասը և Վարձակալը պետք է դրանք ներառի գույքի  ցանկի մեջ:

         “Երևանի ջրամատակարարաման և ջրահեռացման ծառայությունների ծրագրի նախապատրաստման կանխավճարի վերաբերյալ” N  Q 3960 AM և “Երևանի ջրամատակարարաման և ջրահեռացման  ծրագիր” N 4038- AM զարգացման վարկային համաձայնագրերի շրջանակներում “Համայնքային զարգացման ծրագրերի գրասենյակ” պետական հիմնարկի կողմից ձեռք բերված, ինչպես նաև ավարտված շինարարական աշխատանքների  և մատուցված ծառայությունների համար վարկային միջոցների ծախսումները և ՀՀ կառավորության  համաֆինանսավորումը 2012թ-ի մայիսի  31 - ի դրությամբ կազմել  են   2 ,875,143,337 ՀՀ դրամ կամ 7, 728,212 ԱՄՆ դոլար:

Ընթացիկ իրավիճակը և խնդիրները` Հայաստանի Հանրապետության և Միջազգային զարգացման ընկերակցության միջև 2004 թվականի փետրվարի 9-ին “Երևանի ջրամատակարարման և ջրահեռացման ծառայությունների ծրագրի նախապատրաստման կանխավճարի վերաբերյալ” N Q 3960 AM և 2005 թվականի ապրիլի 15-ին “Երևանի ջրամատակարարման և ջրահեռացման ծրագիր” N 4038 AM ստորագրված զարգացման վարկային համաձայնագրերի շրջանակներում Երևանի “Ջրմուղ-կոյուղի” փակ բաժնետիրական ընկերության ջրային համակարգերում մինչև 2011 թվականի դեկտեմբերի 31-ն իրականացված աշխատանքների փաստացի ավարտման կապակցությամբ ու ձեռք բերված այլ ակտիվները փոխանցելու նպատակով:

Տվյալ բնագավառում իրականացվող քաղաքականությունը ջրամատակարարման աշխատանքների իրականացումն է:
Կարգավորման նպատակը և բնույթը` Որոշման նախագծի ընդունման նպատակը պայմանավորված է ընթացիկ տարում ջրային համակարգի կայուն վիճակը պահպանելու հետ:

Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:  

Ակնկալվող արդյունքը`         Նշված որոշման ընդունումը հնարավորություն կտա “ՀՀ տարածքային կառավարման նախարարության ջրային տնտեսության  պետական  կոմիտեի աշխատակազմ” պետական կառավարչական հիմնարկին և “Երևան Ջուր” փակ բաժնետիրական ընկերությանը կազմակերպելու  վարկային միջոցներով ձեռք բերված պետական գույքի  հաշվառումը` Հայաստանի հաշվապահական ստանդարտներին և Միջազգային հաշվապահական ստանդարտներին համապատասխան: 

ՀՀ ՏԿՆ ջրային տնտեսության պետական կոմիտեի նախագահ

